
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1444-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1.	Անհրաժեշտությունը
	Նախագծի ընդունումը պայմանավորված է ՀՀ Տավուշի մարզի Նոյեմբերյան համայնքի բնակիչների կենսապայմանների բարելավման անհրաժեշտությամբ:
2.      Ընթացիկ իրավիճակը և խնդիրները
ՀՀ սահմանամերձ համայնքների բնակիչների առօրյա հոգսերը հնարավորինս մեղմելու և կենսապայմանները բարելավվելու նպատակով մշակվել է ՀՀ կառավարության վերոնշյալ որոշման նախագիծը, որով լրացում է կատարվում սոցիալական աջակցություն ստացող համայնքների ցանկում: Սույն որոշման ընդունման դեպքում Նոյեմբերյան համայնքի բնակիչ-բաժանորդների սպառած էլեկտրաէներգիայի /1650 շահառու/, գազի /1551 շահառու/, ոռոգման ջրի սակագնի մասնակի փոխհատուցման և գույքահարկի ու հողի հարկի փոխհատուցման համար նախնական հաշվարկով կպահանջվի շուրջ 48,134.940 ՀՀ դրամ: Մասնավորապես.
1) Էլեկտրաէներգիայի պարագայում որպես չափաքանակ սահմանվել է 120 կ/վ  1650 բաժանորդի հաշվով մեկ տարում անհրաժեշտ կլինի 49,717.8 հազար դրամ՝ 50% դեպքում:
2) Գազի պարագայում որպես չափաքանակ սահմանվել է 30խ/մ  1551 բաժանորդի հաշվով մեկ տարում, որի համար անհրաժեշտ կլինի 43,552.0 հազար դրամ՝ 50% դեպքում:
3) Ոռոգման ջրի ծախս չի նախատեսվում:
4)  Հողի հարկը մեկ տարվա համար՝ 3,000.0 հազար դրամ: 
Արդյունքում՝ մեկ տարվա համար անհրաժեշտ գումարը կկազմի՝ 96,269.8 հազար դրամ, իսկ վեց ամսվա դեպքում՝ 48,134.9 հազար դրամ: 
  3.	Տվյալ բնագավառում իրականացվող քաղաքականությունը
	Նոյեմբերյան համայնքի բնակիչների կենսապայմանների բարելավման նպատակով համայնքի բնակիչներին կտրամադրվի սոցիալական աջակցություն՝ բնական գազի, էլեկտրաէներգիայի, ոռոգման ջրի սակագնի մասնակի փոխհատուցման ու գույքահարկի և հողի հարկի փոխհատուցման տեսքով: 
4.  Կարգավորման նպատակը և բնույթը
	Կարգավորման նպատակը ՀՀ սահմանամերձ համայնքներում կյանքի պայմանների բարելավվումն է: 
5.    Նախագծի մշակման գործընթացում ներգրավված ինստիտուտները և անձիք
	Նախագծի մշակումն իրականացվել է ՀՀ տարածքային կառավարման և զարգացման նախարարության կողմից։
6.	Ակնկալվող արդյունքը
Որոշման իրականացման պարագայում ակնկալվում է սոցիալական աջակցություն ստացող համայնքների ցանկում ներառել նաև ՀՀ Տավուշի մարզի Նոյեմբերյան համայնքը:

Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության կառավարության 2014 թվականի դեկտեմբերի 18-ի N 1444-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:


Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության կառավարության 2014 թվականի դեկտեմբերի 18-ի N 1444-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

